Ekonomski fakultet u Sarajevu

Pismeni dio ispita iz predmeta

FINANSIJSKO RAČUNOVODSTVO

ZADATAK  br. 67 PDV

Rezultati bez obračuna se ne priznaju. Rad se ne priznaje ako ovaj zadatak nije priložen. Korištenjem kontnog plana kroz dnevnik proknjižite poslovne promjene nastale u proizvodnom preduzeću “San” i izvršite odgovarajuće obračune. Poslovne promjene odnose se na period 01.01. - 31.12.2005.godine. Kod knjiženja poslovnih promjena primijeniti RS FBiH i važeće zakone u FBiH. Porez na dodanu vrijednost je 17%. Porez na dobit je 30%. Doprinosi iz plata su 32%. Doprinosi na plate su 11,5%. Porezi na plate su 5%. Obračunata razlika u cijeni je 30%. Dozvoljeni kalo 2%. Redoslijed poslovnih događaja je ujedno i hronologija nastanka događaja. Sve koeficijente zaokružiti najmanje na 4 decimale, a iznose potrebne za knjiženje u dnevniku tačno na dvije decimale. Preduzeće u svom sastavu ima pogon “A”, pogon “B” i ZS. U pogonu “A” proizvode se proizvodi “X” i “Y”, a u pogonu “B” proizvod “U” i “V”. Primjenjuje se ukupni sistem obračuna troškova. Ključ za alokaciju indirektnih troškova pogona i ZS su direktni troškovi materijala utrošenog po pogonima. Preduzeće “San” posluje od 2003.godine i u mješovitom je vlasništvu (80%  u vlasništvu stranog partnera, 20% u vlasništvu domaćeg partnera).

DOO “San” (proizvodno preduzeće) je na dan 1.1.2005.god. imalo sljedeće stanje na pojedinim računima:

011
-    osnivački izdaci … … … … … … … … … … … … … … … … … … … …         10.000

013
-    goodwill … … … … … … … … … … … … … … … … … … … … … … .         40.000
021  
-    građevinski objekti ……………………………………… … … … … … … …    4.000.000

022  
-    oprema  …………………………………………………… … … … … … … .     6.000.000

029  
-    ispravka vrijednosti materijalnih stalnih sredstava ………… … … … … … …    1.900.000

030 
-    ulaganje u pravno lice u grupi “podružnica Cin”    ……….. … … … … … … .       500.000

101 
-    zalihe materijala “a” (200.000 kg) ………………………… … … … … … … .      560.000

108
 -    odstupanje od stalnih cijena materijala “a” ………………… … … … … … …       11.200 (-)

103 
-    sitan inventar u skladištu … … … … … … … … … … … … … … … … … …        3.000

120
-    gotovi proizvodi u skladištu (1.000 kom. proizvoda “d”)  …………………….         100.000

200  
-    žiro račun ……………………………………………….. … … … … … … …     3.500.000

202  
-    blagajna …………………………………………………… … …. … … … … .        35.000

203
-    devizni račun ……………………………………………………………………..     500.000

05.01.  Za potrebe proizvodnje u pogon “A” izdali smo 80.000 KM materijala “a”, a u pogon “B” polovinu preostalih zaliha istog materijala. (Direktni trošak)  

08.01. Položili smo depozit u banku u iznosu od 20.000 KM po kamatnoj stopi od 2 % mjesečno na period od 3 mjeseca. Po osnovu depozita primili smo mjenicu. Ugovor o pologu depozita definiše podizanje depozita zajedno sa pripadajućom kamatom 08.04.2005. 

04.02. Materijal u vrijednosti od 12.000 KM vratili smo iz pogona “B” na zalihe. Primljena je faktura za usluge dorade učinaka u pogonu “B” od dobavljača “X” na iznos od 2.000 KM + PDV 340 KM. Prilikom pružanja usluga dorade dobavljač je trebao koristiti sitan inventar, zbog čega smo dali na korištenje u pogonu “B” 50 % sitnog inventara sa zaliha i odlučili se za primjenu 50% indirektne metode otpisa.

05.03. Na ime troškova osiguranja unaprijed smo platili za 36 mjeseci iznos od 300.000 KM. Obračunali smo troškove ishrane radnika za vrijeme provedeno na radu u iznosu od 10.000 KM za pogon A, 5.000 KM za pogon B, 5.000 KM za ZS. Pristigla je faktura banke na ime bankarskih usluga na iznos od 1.200 KM + PDV 204 KM. 

05.04. Nabavljeno je od proizvođača robe po fakturnoj vrijednosti od 40.000 KM + PDV 6.800 KM. Troškovi prevoza iznose 1.000 KM + PDV 170 KM prema fakturi prevoznika, dok troškovi osiguranja robe na putu su 8.000 KM prema fakturi osiguravajućeg društva. Uslovi nabavke su fco kupac. Roba je smještena u skladište po trošku sticanja a dalje je polovina robe premještena u prodavnicu.

05.05.  Zajedno sa preduzećem “Zora” i “Vis” krenuli smo sa izradom projekta “xyz”. Projekat se treba izvršiti u naredne 2 godine. Potrebna ulaganja iznose ukupno 200.000 KM, od čega preduzeće “Zora” ulaže 50.000 KM, preduzeće “Vis” 50.000 KM, dok mi ulažemo 100.000 KM. Pošto smo mi nosilac zajedničkih aktivnosti, preduzeća “Zora” i “Vis” doznačila su svoja učešća na naš žiro-račun.

08.04. Podigli smo kamatu po osnovu depozita u banci, dok smo depozitu produžili period oročavanja po istim uslovima za naredna 3 mjeseca.

03.05. Osiguravajuće društvo nas je pismeno obavijestilo da je povećalo troškove osiguranja za kompletan period u iznosu od po 1.000 KM mjesečno, i zato smo dobili knjižnu obavijest, na osnovu koje smo izvršili uplatu. Stigla je faktura za troškove ishrane radnika na iznos od 23.000 KM + PDV 3.910 KM. 

30.06. Neto prodajna cijena gotovih proizvoda “d” procijenjena je na iznos od 90 KM po komadu.

02.07. Kupili smo obveznica od privrednog društva “X” za 11.000 KM, čija je nominalna vrijednost 10.500 KM. Polugodišnja kamata iznosi 500 KM i dospijeva na naplatu svakog 30.6. i 31.12. , a rok obveznica je 5 godina. Obveznice smo kupili sa namjerom preprodaje.

08.07. Po isteku perioda oročavanja podigli smo depozit zajedno sa pripadajućom kamatom. Odlukom o rashodovanju rashodovali smo upotrebljavanu mašinu iz pogona “B” sa sljedećim knjigovodstvenim vrijednostima (poznatim na dan 1.1.2005.): historijski trošak sticanja 12.000 KM i otpisana vrijednost 8.000 KM.

29.11. Prodano je 50 % robe iz prodavnice na dugoročni kredit od 2 godine uz kamatnu stopu od 5 % godišnje i mjesečni način otplate jednakim anuitetima koji dospijevaju na naplatu svakog 25. u mjesecu. 

15.12. Uvezli smo mašinu iz Francuske po cijeni od 30.000 eura. Srednji kurs za euro iznosi 1,95583 KM. Carinarnica je obračunala carinu po uvoznoj carinskoj deklaraciji na iznos od 2.000 KM, te PDV. Mašinu smo stavili u upotrebu. Sve obaveze po osnovu kupljene mašine su izmirene iz raspoloživih sredstava.

20.12. Obračunali smo plate radnicima pri čemu neto plate iznose 100.000 KM. Troškove plata rasporediti na pogone A, B i ZS srazmjerno brojevima 1: 2: 3 i iste smatrati direktnim troškovima proizvodnje. Vlada FBiH propisala je obavezno ulaganje za razvoj turizma u visini od 20% od ukupno obračunatih plata u ovoj godini. Ulaganje je na period od 5 godina.  Uplatili smo sredstva na odgovarajući račun Vlade FBiH. 

25.12. Naplatili smo prvi anuitet po datom robnom kreditu. Robi iz prodavnice uz prisustvo poreskog inspektora snizili smo prodajnu vrijednost do nivoa troška sticanja. 

26.12. Obračunati amortizaciju stalnih sredstava po sljedećim godišnjim stopama otpisa:

· 10% za opremu

· 1,5%  za građevinske objekte

· 20% za nematerijalna stalna sredstva.

Za potrebe obračuna proizvodnje voditi računa o tome da 30% postojećih stalnih sredstava koristi se u pogonu “A”, 50 % u pogonu “B”, a ostatak stalnih sredstava u zajedničkim službama.

028.012. Izvršite obračun završene proizvodnje i uskladištenje gotovih proizvoda po stvarnim cijenama, ako je ukupno proizvedeno 1.000 kom. proizvoda “X”, 2.800 kom. proizvoda “Y” i 800 kom. proizvoda “U” i 500 kom. proizvoda “V”. Cijena koštanja proizvoda X i Y određuje se putem kalkulacije ekvivalentnih brojeva, a kao ekvivalentni brojevi koriste se mašinski sati potrebni za proizvodnju proizvoda “X” i “Y”, i isti glase 4 i 2, respektivno. Cijena koštanja proizvoda proizvedenih u pogonu “B” određuje se srazmjerno brojevima 5 : 3.

29.12. Donirali smo robu iz prodavnice.

30.12. Neto prodajna cijena gotovih proizvoda “d” procijenjena je na iznos od 95 KM po komadu. Prodali smo obveznice privrednog društva “X” za iznos od 12.000 KM. 

31.12. Izvršite obračun i knjiženje poslovnog rezultata. U slučaju nastanka gubitka isti trebaju nadoknaditi osnivači, a u slučaju nastanka dobiti rasporediti istu: 20 % u rezerve, 40 % kao dividendu dioničarima, a ostatak ostaviti neraspoređen.

